
ABSTRAK

Kajian in1 bertujuan untuk menghuraikan tentang empowermen guru dan
menentukan hubungannya dengan motivasi kerja guru mengikut faktor-faktor
demografi guru iaitu jantina, umur, sekolah, jantina pengetua, bangsa, kategori,
jawatan, tempoh berkhidmat dan tempoh berkhidmat dengan pengetua sekarang.
Dimensi empowermen guru yang dikaji ialah penglibatan dalam membuat
keputusan, impak, self-efficacy, autonomi, status dan peluang perkembangan
profesional. Kajian juga bertujuan menentukan hubungan empowermen guru
dengan motivasi kerja yang merangkumi empat dimensi iaitu motivasi
pencapaian, motivasi kuasa, motivasi kewujudan dan motivasi penggabungan.
Sampel kajian terdiri daripada 447 orang guru yang sedang berkhidmat di enam
belas buah sekolah menengah di daerah Kuala Muda/Yan. Korelasi Pearson,
ujian-t dan ANOVA sehala digunakan untuk menganalisis data. Keputusan
kajian menunjukkan empowermen guru dilaksanakan di sekolah khususnya
sekolah-sekolah yang dikaji. Dapatan kajian menunjukkan bahawa dimensi
utama penglibatan guru dalam proses empowermen di sekolah ialah status,
ditkuti peluang dalam perkembangan profesional, self-efficacy, autonomi, impak
dan dimensi yang paling akhir ialah penglibatan dalam membuat keputusan.
Tahap penglibatan guru dalam proses empowermen di sekolah secara
keseluruhannya adalah di peringkat sederhana. Keputusan ujian-t dan ujian
ANOVA ke atas empowermen guru menunjukkan terdapat perbezaan yang
signifikan mengikut faktor jantina, kategori, umur, jawatan, tempoh berkhidmat
dan tempoh berkhidmat dengan pengetua sekarang. Analisis dapatan
menunjukkan dimensi utama bagi pembolehubah motivasi kerja ialah motivasi
penggabungan, ditkuti motivasi kewujudan, motivasi pencapaian dan motivasi
kuasa. Dari segi tahap motivasi kerja, 52.1% guru memiliki tahap motivasi
tinggi, 47.9 % berada pada tahap motivasi sederhana dan tiada guru berada pada
tahap motivasi rendah. Manakala keputusan ujian-t dan ANOVA ke atas
motivasi kerja, mendapati terdapat perbezaan yang signifikan mengikut faktor
kategori, sekolah dan jawatan guru. Keputusan ujian korelasi menunjukkan
terdapat hubungan vang signifikan di antara empowermen guru dengan motivasi
kerja.

ABSTRACT

This study aims to explain teacher’s empowerment and to determine its
inter-relationship with work motivation using demographic factors such as age,
gender, school, race, category, position, the number of years of service, the
principal’s gender and length of service with the present principal. The study of
teacher empowerment is based on six dimensions, namely teacher impact,
status, autonomy, self-efficacy hers opportunities for professional development
and decision-making. It also aims to determine the relationship between teacher
empowerment and work motivation based on four dimensions namely
achievement motivation, power motivation, affiliation motivation and existence
motivation. The subjects of this study are 447 teachers of sixteen secondary
school in Kuala Muda/Yan district. The data are analysed using The SPSS
method including the Pearson Correlation, t-test and one-way ANOVA. The
findings show that teacher empowerment is practiced in those schools being
studied. The result also shows that the priority of the dimensions in teacher
empowerment process 1s in the following order; teacher status, teacher
opportunities for professional development, teacher self-efficacy, teacher
autonomy, teacher impact and teacher involvement in decision-making.
Generally, the teacher’s involvement in empowerment process is only at the
average level. Findings based on the t-test and ANOVA test show that the
factors, which have significant differences, are the gender, category, age,
position, the number of years of service and the length of the service with the
present principal. The findings show that the main dimension variables in work
motivation are the affiliation motivation followed by existing motivation,
achievement motivation and power motivation. The work motivation level of
the teacher shows that 52.1% of the teachers in the high level, while 47.9% is in
the average level and no teachers falls in the low motivation level. Meanwhile
the result of t-test and ANOVA test show that the factors, which contribute to
the significant differences are, category, school and position. The findings of the
correlation test show that there is a significant relationship between teacher
empowerment and work motivation.

BAB 1
PENGENALAN

1.0 Pendahuluan

Empowermen merupakan satu isu yvang wajar diberi perhatian dalam
pengurusan organisasi. Kepentingannya semakin ketara dengan tercetusnya
pelbagai perubahan dan cabaran yang sentiasa mempengaruhi prestasi dan daya
saing sesebuah organisasi. Sekolah sebagai scbuah organisasi pembelajaran dan
pengajaran, perlu mengubah bentuk pengurusannya supaya mencapai matlamat
untuk menjadi sebuah organisasi yang berkesan. Oleh itu empowermen guru
dalam pendidikan dianggap sebagai usaha positif untuk mencapai matiamat

mewujudkan sekolah berkesan.

Empowermen merujuk kepada perkongsian kuasa antara pemimpin
sesebuah organisasi dengan kakitangannya. Konsep perkongsian kuasa 1ni
meliputi perkongsian maklumat mengenai pencapaian organisasi, perkongsian
kejayaan yang dicapai dan perkongsian ilmu yang diperoleht bagi memberi
peluang setiap kakitangan melibatkan diri dalam pengurusan organisasi dengan
berkesan. Kewujudan situasi ini akan menyumbang kepada kecemerlangan kerana
pemberian kuasa kepada kakitangan untuk mengambil bahagian dalam proses
membuat keputusan akan mempengaruhi pencapaian dan kejayaan sesebuah

organisasi (Bowen dan Lawler, 1992).

